
KICHIK BIZNESNI QO‘LLAB-QUVVATLASHDA 

DAVLAT VA XUSUSIY SEKTOR HAMKORLIGINI 

KUCHAYTIRISH ISTIQBOLLARI 
Ibroximov Muxammadjon Abdullajanovich 

 

ПЕРСПЕКТИВЫ УКРЕПЛЕНИЯ ПАРТНЕРСТВА 

МЕЖДУ ГОСУДАРСТВЕННЫМ И ЧАСТНЫМ 

СЕКТОРАМИ В ПОДДЕРЖКЕ МАЛОГО БИЗНЕСА 
Иброхимов Мухаммаджон Абдулладжанович 

 

PROSPECTS FOR STRENGTHENING PARTNERSHIPS 

BETWEEN THE PUBLIC AND PRIVATE SECTORS IN 

SUPPORTING SMALL BUSINESSES 
Ibrokhimov Muhammadzhon Abdullajanovich 

 
Received: March 6, 2026 Revised: March 10, 2026 Accepted: March 12, 2026 Published: Aprel 1, 2026 

Annotatsiya: Maqolada kichik biznesni rivojlantirishda davlat va xususiy sektor o‘rtasidagi hamkorlikning 

ahamiyati, uning iqtisodiy samaradorligi hamda istiqbollari tahlil qilinadi. O‘rganish davomida davlat-xususiy 

sheriklik mexanizmlarining kichik biznesni qo‘llab-quvvatlashdagi roli o‘rganildi. Natijalar shuni ko‘rsatadiki, 

hamkorlikni kuchaytirish investitsiyalar hajmini oshiradi, yangi ish o‘rinlarini yaratadi va iqtisodiy barqarorlikni 

ta’minlaydi. 

Kalit so‘zlar: kichik biznes, davlat-xususiy sheriklik, investitsiya, iqtisodiy rivojlanish, tadbirkorlik, 

hamkorlik. 

Аннотatsiя: В статье анализируется значение сотрудничества между государством и частным сектором 

в развитии малого бизнеса, его экономической эффективности и перспектив. В исследовании рассматривается 

роль механизмов государственно-частного партнерства в поддержке малого бизнеса. Результаты показывают, 

что укрепление сотрудничества увеличивает объем инвестиций, создает новые рабочие места и обеспечивает 

экономическую стабильность. 

Ключевые слова: малый бизнес, государственно-частное партнерство, инвестиции, экономическое 

развитие, предпринимательство, сотрудничество. 

Abstract: This article analyzes the importance of public-private partnerships in small business development, 

economic efficiency, and prospects. The study examines the role of public-private partnership mechanisms in 

supporting small businesses. The results show that strengthening partnerships increases investment, creates new jobs, 

and ensures economic stability. 

Keywords: small business, public-private partnerships, investment, economic development, entrepreneurship, 

cooperation. 
 

▪ KIRISH   

Zamonaviy iqtisodiyot sharoitida kichik biznes va 

xususiy tadbirkorlik iqtisodiy o‘sishning asosiy 

drayverlaridan biri hisoblanadi. Ayniqsa, 

rivojlanayotgan mamlakatlarda kichik biznes bandlikni 

ta’minlash, innovatsiyalarni joriy etish va iqtisodiy 

diversifikatsiyani kuchaytirishda muhim rol 

o‘ynamoqda. 

So‘nggi yillarda davlat tomonidan kichik biznesni 

qo‘llab-quvvatlashga qaratilgan qator chora-tadbirlar 

amalga oshirilmoqda. Biroq, mavjud imkoniyatlardan 

samarali foydalanish uchun davlat va xususiy sektor 

o‘rtasidagi hamkorlikni yanada mustahkamlash zarur. 

Kichik biznesni qo‘llab-quvvatlashda davlat va 

xususiy sektor hamkorligini kuchaytirishning nazariy va 

amaliy jihatlarini o‘rganish hamda istiqbolli 

yo‘nalishlarni aniqlash dolzarb bo‘lmoqda. 

▪ ADABIYOTLAR TAHLILI 

Mavzu bo‘yicha xorijiy va mahalliy tadqiqotlarda 

kichik biznesni rivojlantirish, davlat-xususiy sheriklik 

(DXSh) mexanizmlari va ularning iqtisodiy 

samaradorligini oshirish masalalariga alohida e’tibor 

qaratilgan: 

https://ojs.kstu.uz/index.php/ej
https://doi.org/10.70769/3030-315X.II.3.3.2026.14


             Innovatsion iqtisodiyot / Инновационная экономика / Innovative economy 

https://ojs.kstu.uz/index.php/ej                                                          Qarshi davlat texnika universiteti 

78 

1. Jeffrey Delmon (2015) Public-Private 

Partnership Projects in Infrastructure. Ushbu asarda 

davlat-xususiy sheriklik loyihalarini amalga oshirish 

mexanizmlari, risklarni taqsimlash va samarali 

boshqaruv tizimi tahlil qilingan. Bu yondashuv kichik 

biznesni qo‘llab-quvvatlashda DXShning amaliy 

ahamiyatini ko‘rsatadi [3]. 

2. Mariana Mazzucato (2018) The 

Entrepreneurial State. Muallif davlatning iqtisodiyotdagi 

faol ishtirokini asoslab, uni innovatsiyalarni 

rivojlantirishda muhim subyekt sifatida talqin qiladi. 

Ushbu konsepsiya kichik biznesni rivojlantirishda davlat 

va xususiy sektor hamkorligini kuchaytirish zarurligini 

ko‘rsatadi [4]. 

3. O‘zbekiston Respublikasi Vazirlar 

Mahkamasi (2021). Davlat-xususiy sheriklikni 

rivojlantirish strategiyasi. Mazkur hujjatda milliy 

iqtisodiyotda DXSh mexanizmlarini keng joriy etish, 

jumladan kichik biznes subyektlarini qo‘llab-quvvatlash 

yo‘nalishlari belgilab berilgan [5]. 

4. O‘zbekiston Respublikasi Iqtisodiyot va 

moliya vazirligi (2023). Kichik biznes va tadbirkorlikni 

rivojlantirish dasturi. Ushbu manbada kichik biznesni 

moliyaviy qo‘llab-quvvatlash, soliq imtiyozlari va 

investitsiyalarni jalb etish mexanizmlari yoritilgan [6]. 

5. Xolmurodov A., Karimova D. (2023). Kichik 

biznesni rivojlantirishda davlat siyosatining roli. 

Mualliflar kichik biznesni qo‘llab-quvvatlashda davlat 

dasturlari va xususiy sektor ishtirokining ahamiyatini 

tahlil qilgan [7]. 

▪ TADQIQOT METODOLOGIYASI 

Tadqiqot jarayonida quyidagi ilmiy usullardan 

foydalanildi: tizimli tahlil usuli  kichik biznesni qo‘llab-

quvvatlash mexanizmlarini kompleks o‘rganish; 

taqqoslash usuli xalqaro tajribani milliy amaliyot bilan 

solishtirish; statistik tahlil kichik biznes 

ko‘rsatkichlarining o‘zgarishini baholash; induktiv va 

deduktiv yondashuvlar umumiy xulosalar chiqarish 

uchun; ekspert baholash usuli mavjud muammolar va 

istiqbollarni aniqlashdan iboratdir. 

Tadqiqotda davlat-xususiy sheriklik (DXSh) 

modellari, jumladan, infratuzilma loyihalari, moliyaviy 

qo‘llab-quvvatlash dasturlari va innovatsion klasterlar 

faoliyati o‘rganildi. 

Tadqiqot olib borish jarayonida analiz-sintez, 

induksiya va diduksiya, iqtisodiy tahlil, matematik 

modellashtirish kabi usullardan foydalanildi. Shu bilan 

birga, ilmiy manbalar asosida innovatsion rivojlanishda 

raqamli iqtisodiyotning ustuvorliklari hamda amaliy 

qo‘llanilish yo‘nalishlari ko‘rib chiqildi. 

▪ TAHLIL VA NATIJALAR 

Olib borilayotgan islohotlar mamlakatimiz 

iqtisodiyotini rivojlantirishga qaratilga bo‘lib bunga bir 

qator ishlar amalga oshirilmoqda. Tahlil qiladigan 

bo‘lsak, asosan iqtisodiyotni rivojlantirishda kichik 

biznesni axamiyati kattaligi sabab tadbirkorlarga keng 

ikoniyat yaratilmoqda. Shu bilan birgalikda davlat xam 

sherikchilik asosida faoliyat olib bormoqda. Ushbu 

jarayon natijalari quyidagi asosiy yo‘nalishlarni 

ko‘rsatdi: ya`ni, Davlat-xususiy sheriklikning iqtisodiy 

samaradorligi. Unda davlat va xususiy sektor o‘rtasidagi 

hamkorlik kichik biznes subyektlariga moliyaviy 

resurslarga kirishni osonlashtiradi. Bu esa investitsiya 

faolligining oshishiga olib keladi. Infratuzilma rivojida 

esa DXSh asosida tashkil etilgan loyihalar kichik biznes 

uchun zarur bo‘lgan transport, logistika va raqamli 

infratuzilmani yaxshilaydi. Bundan tashqari moliyaviy 

qo‘llab-quvvatlash mexanizmlaridan davlat tomonidan 

subsidiya, grant va imtiyozli kreditlar ajratilishi xususiy 

sektor bilan hamkorlikda yanada samarali ishlaydi. 

Hamkorlik natijasida texnologik yangiliklar kichik 

biznesga tezroq joriy etiladi va startap ekotizimi 

rivojlanmoqda. Bularning barchasi bandlik darajasining 

oshishida DXSh asosida amalga oshirilgan loyihalar 

yangi ish o‘rinlarini yaratishda muhim omil bo‘lib xizmat 

qilmoqda. Quyidagi tahlil qilgan jadvalimiz bunga misol 

bo‘la oladi. 

 

1-jadval 

Davlat va xususiy sektor hamkorligining iqtisodiy samaradorligi  

(Namangan viloyati) [10]. 

 

Ko‘rsatkichlar 2020 2024 
O‘zgarish  

(%) 

Investitsiyalar (mlrd so‘m) 12 000 24 000 +100% 

Yangi ish o‘rinlari (ming) 180 320 +78% 

Eksport hajmi (mln dollar) 500 950 +90% 

Innovatsion loyihalar soni 90 180 +100% 

Ushbu 1-jadval davlat va xususiy sektor 

hamkorligi natijasida iqtisodiy ko‘rsatkichlarning 

sezilarli darajada oshganini ko‘rsatadi. 

Xususan, investitsiyalar hajmi 2 barobarga 

oshgani hududda investitsion muhit yaxshilanganini 

bildiradi. Yangi ish o‘rinlari sonining 78 foizga ortishi 

esa ijtimoiy barqarorlikni ta’minlashda muhim omil 

bo‘lib xizmat qilgan[10]. 

Eksport hajmining keskin oshishi kichik biznes 

subyektlarining tashqi bozorlarga chiqish imkoniyatlari 

kengayganidan dalolat beradi. Shu bilan birga, 

innovatsion loyihalar sonining ikki barobarga oshgani 

hududda innovatsion iqtisodiyot shakllanayotganini 

ko‘rsatadi.

2-jadval 

Davlat-xususiy sheriklikning kichik biznes rivojiga ta’siri[8]. 

 

Ko‘rsatkichlar 
Hamkorlikdan  

oldin 

Hamkorlikdan  

keyin 

O‘zgarish 

(%) 

Kichik biznes subyektlari soni 100 ming 135 ming +35% 

Investitsiyalar hajmi (mlrd so‘m) 15 000 24 000 +60% 

Yangi ish o‘rinlari (ming) 250 340 +36% 

Eksport hajmi (mln dollar) 800 1 200 +50% 

Innovatsion loyihalar soni 120 210 +75% 

Manba: Muallif ishlanmasi. 

Mazkur 2-jadval ma’lumotlari davlat va xususiy 

sektor o‘rtasidagi hamkorlik (DXSh) kichik biznes 

rivojiga sezilarli ijobiy ta’sir ko‘rsatishini tasdiqlaydi. 

Bunda: 

Birinchidan, kichik biznes subyektlari soni 100 

mingdan 135 mingtaga oshib, 35 foiz o‘sish kuzatilgan. 

Bu davlat tomonidan yaratilgan qulay biznes muhiti va 

xususiy sektor ishtirokining faollashuvi bilan 

izohlanadi[8]. 

Ikkinchidan, investitsiyalar hajmi 60 foizga 

oshgani hamkorlikning eng muhim natijalaridan biridir. 

Xususan, xususiy investorlarning infratuzilma va ishlab 

chiqarish loyihalariga jalb etilishi kapital oqimini 

sezilarli darajada ko‘paytirgan. 

Uchinchidan, yangi ish o‘rinlari sonining 36 

foizga ortishi kichik biznesning ijtimoiy-iqtisodiy 

ahamiyatini yanada kuchaytirganini ko‘rsatadi. Bu esa 

aholining bandlik darajasini oshirishda muhim omil 

hisoblanadi. 

To‘rtinchidan, eksport hajmining 50 foizga 

oshishi kichik biznes subyektlarining tashqi bozorlarga 

chiqish imkoniyatlari kengayganidan dalolat beradi. Bu 

jarayonda davlat tomonidan eksportni qo‘llab-quvvatlash 

dasturlari muhim rol o‘ynagan. 

Beshinchidan, innovatsion loyihalar sonining 75 

foizga oshgani davlat va xususiy sektor hamkorligining 

innovatsion rivojlanishga kuchli turtki berayotganini 

ko‘rsatadi. Ayniqsa, texnoparklar va startap loyihalar 

orqali yangi texnologiyalar joriy etilmoqda. 

Umuman olganda, jadval natijalari shuni 

ko‘rsatadiki, davlat-xususiy sheriklik kichik biznesni 

rivojlantirishda kompleks va samarali mexanizm 

hisoblanadi. 

Ushbu 2-jadval tahlili asosida quyidagi ilmiy 

xulosalarni chiqarish mumkin: davlat va xususiy sektor 

hamkorligi iqtisodiy o‘sishni tezlashtiradi, investitsiya 

muhitini yaxshilash orqali kichik biznesning barqarorligi 

oshadi, innovatsiyalarni joriy etish jarayoni tezlashadi, 

hududiy iqtisodiy rivojlanish darajasi ortadi. 

Shu bilan birga, kelgusida ushbu ko‘rsatkichlarni 

yanada oshirish uchun institutsional islohotlarni davom 

ettirish zarur. 

 

3-jadval 

Namangan viloyatida kichik biznes ko‘rsatkichlari dinamikasi (2020–2024 yy.) [10]. 

 

Ko‘rsatkichlar 2020 2021 2022 2023 2024 
O‘sish 

(%) 

Kichik biznes subyektlari (ming) 52 58 65 72 80 +54% 

Band aholining ulushi (%) 68 70 72 74 76 +8% 

YAIMdagi ulushi (%) 55 57 59 61 63 +8% 

Ushbu 3-jadvaldan ko‘rinib turibdiki, Namangan 

viloyatida kichik biznes subyektlari soni 5 yil davomida 

52 mingtadan 80 mingtaga oshib, 54 foiz o‘sish 

kuzatilgan. Bu davlat tomonidan yaratilgan qulay 

ishbilarmonlik muhiti va xususiy sektor bilan 

hamkorlikning kengayishi natijasidir[10]. 

Bandlik darajasining oshishi kichik biznesning 

ijtimoiy ahamiyatini kuchaytirgan bo‘lsa, YAIMdagi 

ulushining ortishi uning iqtisodiy tizimdagi o‘rnini 

mustahkamlayotganini ko‘rsatmoqda. 

Yuqoridagi ma`lumotlar natijalari shuni 

ko‘rsatadiki, kichik biznesni qo‘llab-quvvatlashda davlat 

va xususiy sektor hamkorligi muhim strategik yo‘nalish 

hisoblanadi. 

Biroq, ushbu hamkorlikni rivojlantirishda ayrim 

muammolar mavjud bo‘lib ularni bartaraf etish lozim va 

bartaraf etilmoqda. Shu sabab samarali natijaga erishib 

kelinmoqda. Shu bois kichik biznesni qo‘llab-

quvvatlashda davlat va xususiy sektor hamkorligi muhim 

o‘rin egallamoqdadir. 

▪ XULOSA VA TAKLIFLAR 

Xulosa qilib aytganda, kichik biznesni qo‘llab-

quvvatlashda davlat va xususiy sektor hamkorligini 

kuchaytirish iqtisodiy rivojlanishning muhim 

omillaridan biridir. Ushbu hamkorlikni kengaytirish 

orqali investitsiya muhitini yaxshilash, bandlikni oshirish 

va innovatsion rivojlanishni ta’minlash mumkin. 

Kelgusida davlat-xususiy sheriklik 

mexanizmlarini takomillashtirish kichik biznesning 

barqaror rivojlanishiga xizmat qiladi deb o‘ylaymiz. 

